
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑎᕋᒃᑕᐅᓯᒪᔪᑦ ᓈᓴᐅᑖ: 11MN034 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ (NWB) ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MEL1631 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ (ECCC) ᑎᑎᕋᒃᑕᐅᓯᒪᔪᑦ ᓈᓴᐅᑖ: 6100 000 012/012 

ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (INAC) ᑎᑎᕋᒃᑕᐅᓯᒪᔪᑦ ᓈᓴᐅᑖ: 1147450 

ᓄᓇᒥ ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᑲᓇᑕᒥ (NRCan) ᑎᑎᕋᒃᑕᐅᓯᒪᔪᑦ ᓈᓴᐅᑖ: NT-072 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ (TC) ᑎᑎᕋᒃᑕᐅᓯᒪᔪᑦ ᓈᓴᐅᑖ: R 7075-70-7-11 

ᐅᒃᑐᐱᕆ 29, 2019 

 

ᒫᑎᓐ ᑎᐅᕆᐅ 

ᒪᓕᒋᐊᓕᖕᓄᑦ ᐅᖃᐅᔾᔪᐃᔨ 

ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦ 

ᐃᖃᓗᒑᕐᔪᒃᒥᑦ, ᓄᓇᕗᑦ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: martin.theriault@agnicoeagle.com 

 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ 2018-2019-ᒥᑦ ᐊᕐᕌᒍᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᑦ ᐃᖃᓗᒑᕐᔪᒃ ᒎᓗᒥ 

ᐅᔭᕋᒃᓯᐅᕐᕕᒃᒥᑦ ᐱᓕᕆᐊᒧᑦ ᐊᒻᒪ ᑲᑎᒪᔩᑦ ᐃᓱᒪᓕᐊᕆᔭᖏᑦ 

 

ᐃᓚᓐᓇᕆᔮᒃ ᒫᑎᓐ ᑎᐅᕆᐅ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᒫᓐᓇ ᓴᖅᑭᑎᑦᑎᓕᕐᐳᑦ 2018-2019 ᐊᕐᕌᒍᒧᑦ ᖃᐅᔨᓴᕐᓂᕐᒧᑦ 

ᐅᓂᒃᑳᓂᒃ ᐅᑯᓄᖓ ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦᑯᑦ ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃᒥᑦ ᐱᓕᕆᐊᒧᑦ (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 11MN034) (ᖃᐅᔨᓴᕐᓂᕐᒧᑦ ᐅᓂᒃᑳᑦ) ᐃᓚᖃᖅᖢᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᒃᑯᑦ ᖃᐅᔨᓴᕐᓂᕐᒥᒃ ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦᑯᑦ ᒪᓕᒋᐊᓕᖕᓄᑦ ᖃᓄᐃᓕᐅᕈᑎᓂᒃ (ᐃᓚᒍᑕᖅ I) ᐅᑯᐊᓗ 

ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃᒥᑦ ᐱᓕᕆᐊᒧᑦ ᐱᔪᓐᓇᐅᑎ ᓈᓴᐅᑖ 006. ᐅᑯᐊ ᖃᐅᔨᓴᕐᓂᕐᒧᑦ ᐅᓂᒃᑳᑦ ᐅᖃᐅᓯᖃᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᓯᒋᕙᓪᓕᐊᔭᖏᓐᓂᒃ ᓇᓗᓇᐃᖅᑕᐅᓯᒪᓂᖓᒍᑦ ᐅᕙᓂ ᐃᖃᓗᒑᕐᔪᒃᒥᑦ 

ᒎᓗᒥ ᐅᔭᕋᒃᓯᐅᕐᕕᒃᒥᑦ ᐱᓕᕆᐊᒧᑦ ᐱᔪᓐᓇᐅᑎ ᓈᓴᐅᑖ 006-ᒥᑦ ᐊᒻᒪ ᐅᕘᓇ ᐃᓚᒃᑲᓐᓂᖓᓂᒃ 12.7.1 ᐊᒻᒪ 12.7.2 ᐅᕙᓂ 

ᐊᖏᖃᑎᒌᖑᑎ ᐃᓄᖕᓂ ᓄᓇᕗᒻᒥ ᐊᒻᒪ ᑯᐃᓐᒥ ᑭᒡᒐᖅᑐᐃᔨᖓᓂᒃ ᑲᓇᑕᒥ (ᓄᓇᕗᒻᒥ ᐊᖏᕈᑎ) ᐊᒻᒪᓗ ᐃᓚᖓ 135 ᐅᕙᓂ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ, ᑲᓇᑕᒥ ᒪᓕᒐᓂᒃ 2013, ᓴᑉᑕ 14, ᐃᓚᖓ 2 

(NuPPAA). ᐅᓇ ᐅᓂᒃᑳᖅ ᖃᐅᔨᔭᐅᔪᓂᒃ ᐅᖃᐅᓯᖃᖅᑐᑦ ᖃᐅᔨᓴᖅᐸᓪᓕᐊᓂᒃᑯᑦ ᑖᔅᓱᒥᖓ ᐱᓕᕆᐊᒥᑦ ᐱᒋᐊᕐᓯᒪᓪᓗᓂ ᐅᒃᑐᐱᕆ 

2018-ᒥᑦ ᓯᑎᐱᕆ 2019-ᒧᑦ. 

 

ᑕᒪᕐᒥᒃ ᑎᑎᕋᐅᓯᐅᕙᓪᓕᐊᔪᑦ ᐊᒃᑐᐊᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᖏᓐᓂᒃ ᐅᑯᓄᖓ 

ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃᒥ ᐱᓕᕆᐊᒧᑦ ᐱᔭᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᖃᕋᓴᐅᔭᒃᑯᑦ ᑭᒃᑯᓕᒫᓂᒃ 

ᐊᑎᓕᐅᕐᕕᖓᓂᒃ ᐅᕙᓂ www.nirb.ca/iu/project/124106. 

 

ᐱᖁᔨᕗᖔᕈᑎᑎᒍᑦ ᑲᑎᒪᑎᓪᓗᒋ ᐅᒃᑐᐱᕆ 2019-ᒥ, ᑲᑎᒪᔨᒃᑯᑦ ᐅᑯᓂᖓ ᐃᓱᒪᓕᐅᕆᓚᐅᕐᑐᑦ ᐃᑲᔪᕈᑎᐅᓂᐊᖅᑐᓂᒃ ᐊᒡᓂᑯ ᐄᒍᓪ 

ᐅᔭᕋᒃᓯᐅᕐᕕᒃ ᓕᒥᑎᑦ (Agnico Eagle ᐅᕝᕙᓘᓐᓃᑦ ᐱᖃᖅᑎ) ᒪᓕᒋᐊᓕᖕᓂ ᐊᑐᕈᓐᓇᖁᓪᓗᒋ ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃᒥᑦ 

ᐱᓕᕆᐊᒧᑦ ᐱᔪᓐᓇᐅᑎᒥᑦ. ᐅᑯᐊ ᐃᓱᒪᓕᐊᕆᔭᐅᔪᑦ ᐃᒪᓐᓇᐅᑎᑦᑎᓇᓱᒃᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᔭᕆᐊᓕᖕᓂᒃ 

ᐱᓯᒪᓗᑎᒃ ᐱᓕᕆᐊᒃᓴᖏᑦᑎᒍᑦ ᐱᓕᕆᔪᓐᓇᖁᓪᓗᒋᑦ ᐅᕘᓈᖓᔪᓂᒃ ᐃᓚᖓ 12.7 ᐅᕙᓂ ᓄᓇᕗᒻᒧ ᐊᖏᕈᑎᒥ ᐊᒻᒪ ᐃᓚᖓ 135 

ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥ ᑐᕌᖓᓂᖏᓐᓄᑦ ᐃᖃᓗᒑᕐᔪᒃᒥᑦ ᒎᓗᒥ 

ᐅᔭᕋᒃᓯᐅᕐᕕᒃ ᐱᓕᕆᐊᒧᑦ. 

 

mailto:martin.theriault@agnicoeagle.com
http://www.nirb.ca/iu/project/124106

ᒪᒃᐱᕐᑐᒐᖅ 2 ᐅᑯᓇᖓᑦ 5 

ᐊᖑᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓄᑦ ᖃᐅᔨᓴᕐᓂᖅ 

ᑲᑎᒪᔩᑦ ᐃᓱᒪᓕᐊᖓᑦ ᓈᓴᐅᑖ 3 ᐅᕙᙵᑦ 2017-ᒥᑦ ᐊᒻᒪ ᑲᑎᒪᔩᑦ ᐃᓱᒪᓕᐊᖓᑦ ᓈᓴᐅᑖ 6 ᐅᕙᙵᑦ 2018-ᒥᑦ ᑕᒪᕐᒥ 

ᐊᒃᑐᐊᔪᐃᓐᓇᐅᔫᒃ ᐊᖑᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ ᐆᒧᖓ ᐃᖃᓗᒑᕐᔪᒃᒥᑦ ᐱᓕᕆᐊᒧᑦ ᐅᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓱᓕ ᐱᓚᐅᙱᒻᒪᑕ ᐊᖓᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓂᒃ ᖃᐅᔨᓴᕐᓂᕐᒧᑦ ᐸᕐᓇᐅᑎᓂᒃ ᐊᒡᓂᑯ 

ᐄᒍᓪᑯᓐᓂᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᓯᒪᔪᑦ ᑲᖏᖅᖠᓂᖅ ᐊᖑᓇᓱᒃᑐᓕᕆᔨᒃᑯᓐᓂᒃ (KHTO), ᐊᒻᒪᓗ 

ᐊᖏᖃᑎᒌᒍᑎᒥᑦ ᑐᑭᓯᖃᑦᑕᐅᑎᓂᕐᒧᑦ ᐊᑎᓕᐅᕐᑕᐅᓯᒪᓂᖓᓂᒃ 2019-ᒥᑦ; ᑭᓯᐊᓂᓕ, ᐱᕙᓪᓕᐊᔭᐅᓂᖅ ᐊᒻᒪ ᐊᑐᓕᖅᑎᑕᐅᓂᖅ 

ᐊᖑᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ ᐊᑐᖅᑕᐅᓚᐅᙱᑦᑐᖅ ᓱᓕ. ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ 46 ᐊᒻᒪ 

48 ᐃᒪᐃᖁᔨᓯᒪᖕᒪᑦ ᐱᖃᖅᑎᐅᔪᒥᒃ ᐱᓕᕆᖃᑎᖃᕐᓗᑎᒃ ᑲᖏᖅᖠᓂᕐᒥᑦ ᐊᖑᓇᓱᒃᑐᓕᕆᔨᒃᑯᓐᓂᒃ, ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ ᑲᑎᕐᓱᐃᓂᒃᑯᑦ ᐱᒋᐊᕈᑎᐅᓕᕐᓂᐊᖅᑐᓂ ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ 

ᑎᑎᕋᖅᑕᐅᕙᓪᓕᐊᔪᓂᒃ ᐊᒃᑐᐊᔪᓂᒃ ᐊᖑᓇᓱᖕᓂᕐᒥᒃ ᑐᑭᓯᓇᓱᒡᓗᑎᒃ ᐊᒃᑐᐃᒍᑎᐅᔪᓂᒃ ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑐᒥᑦ 

ᐊᖅᑯᑎᒥᑦ (AWAR) ᑐᒃᑐᒐᓱᖕᓂᕐᒧᑦ. ᐊᒻᒪᒃᑲᓐᓂ, ᐅᓇ ᒪᓕᒋᐊᓕᒃ ᐊᒻᒪ ᖃᓄᐃᓕᖓᓂᐅᔭᕆᐊᓕᒃ 105 ᓄᓇᖃᖅᑐᓂᒃ 

ᐅᖃᖃᑎᖃᖁᔨᓯᒪᔪᖅ ᐊᐅᓪᓚᕈᔾᔨᕙᒃᑐᑦ ᐃᓚᐅᓗᑎᒃ ᖃᐅᔨᓴᕐᓂᕐᒧᑦ. 

 

ᐃᓚᒋᔭᐅᓗᓂ ᓯᕗᓪᓕᕐᒥ ᖃᐅᔨᓴᕐᓂᕐᒥᒃ ᐆᒥᖓ ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᒧᑦ, ᐊᒡᓂᑯ ᐄᒍᓪ 

ᓇᓗᓇᐃᕐᓯᒻᒪᕆᓚᐅᕐᑐᑦ ᑭᖑᓪᓕᖅᐹᒥᑦ ᑲᑎᒪᓂᕐᒥᒃ ᐱᓕᕆᖃᑎᖃᕐᓗᑎᒃ ᐋᖅᑭᒃᓱᐃᓇᔭᕐᓂᖏᓐᓂᒃ ᐊᖑᓇᓱᒃᑎᑦ 

ᐊᖑᓇᓱᖃᑦᑕᕐᓂᖏᓐᓄᑦ ᖃᐅᔨᓴᕐᓂᕐᒥ ᐊᒻᒪ ᐅᖃᕈᓐᓇᕐᕕᖃᕈᒪᓯᒪᔪᑦ ᑖᔅᓱᒥᖓ ᐊᖏᖃᑎᖃᓚᐅᕐᑐᑦ ᖃᓄᐃᓕᖓᓂᐊᕐᓂᖓᓄᑦ ᐊᒻᒪ 

ᐊᑐᖅᑕᐅᓕᕐᓂᐊᕐᓂᖓᓄᑦ. ᐱᒻᒪᕆᐊᓘᕗᖅ ᑕᒪᑐᒧᖓ ᑐᓴᐅᒪᓇᓱᒡᓗᑎᒃ ᐆᒪᔪᕐᓂᒃ (ᐱᓗᐊᕐᑐᒥᓐ ᑐᒃᑐᐃᑦ) ᑕᒫᓂ ᖃᖓᑐᐃᓐᓇᒃᑯᑦ 

ᐊᑐᖅᑕᐅᔪᓐᓇᖅᑐᒥᑦ ᐊᖅᑯᑎ ᒪᓕᒃᓯᒪᖕᒪᑦ ᐊᖅᑯᑎᕕᓂᑐᖃᕐᓂᒃ ᐊᖑᓇᓱᒃᑎᓄᑦ ᐊᒻᒪᓗ ᐃᖃᓗᒑᕐᔪᒃᒥ ᒎᓗᒥ ᐅᔭᕋᒃᓯᐅᕐᕕᒃ 

ᐱᓕᕆᐊᖑᔪᖅ ᐱᓕᕆᐊᖑᓯᒪᓪᓗᓂ ᕿᑐᕐᖏᐅᕐᕕᐅᖃᑦᑕᕐᓂᑯᒥᑦ ᖃᒪᓂᕐᔪᐊᖅ ᐊᒻᒪ ᐸᕗᓕ ᑐᒃᑐᓄᑦ. ᑭᖑᓪᓕᖅᐹᒥᑦ ᑲᑎᒪᑎᑦᑎᓂᕐᒧᑦ 

ᐅᓂᒃᑳᓂᒃ, ᑲᑎᒪᔩᑦ ᐅᖃᒃᑲᓐᓂᓚᐅᕐᑐᑦ ᐱᒻᒪᕆᐊᓘᓂᖓᓂᒃ ᖃᐅᔨᓴᕐᓂᕐᒧᑦ ᐊᒃᑐᐃᒍᑎᐅᓂᖏᑦ ᐊᕙᑎᒋᔭᒧᑦ ᓄᓇᒥ ᐊᒻᒪᓗ 

ᐃᓕᖁᓯᑐᖃᒃᑯᑦ ᐊᕙᑎᒋᔭᐅᔪᓄᑦ. ᐅᓇ ᐊᖑᓇᓱᒃᑎᓂᒃ ᖃᐅᔨᓴᕐᓂᕐᒧᑦ ᐸᕐᓇᐅᑎ ᐊᑦᑕᑕᕈᑎᐅᓇᓱᖕᒥᔪᖅ ᑐᙵᕕᒋᔭᐅᔪᓂᒃ ᐊᒻᒪ 

ᖃᐅᔨᓴᕐᓂᑐᐃᓐᓇᕐᓄᑦ ᑎᑎᕋᖅᑕᐅᕙᓪᓕᐊᔪᓂᒃ ᐊᖑᓇᓱᒃᑎᓂᙶᖅᑐᓂᒃ ᖃᐅᔨᓴᕈᓐᓇᕐᓂᐊᕐᒪᑕ ᐊᒃᑐᐃᒍᑎᐅᔪᓂᒃ ᖃᖓᑐᐃᓐᓇᒃᑯᑦ 

ᐊᑐᖅᑕᐅᔪᓐᓇᖅᑐᒥᑦ ᐊᖅᑯᑎᒥ (AWAR) ᑐᒃᑐᓄᑦ ᐊᒻᒪ ᐊᓯᖏᓐᓄᑦ ᐆᒪᔪᓂᒃ ᓇᓗᓇᕐᓂᖓᓄᑦ ᑐᒃᑐᐃᑦ 

ᐊᑐᐃᓐᓇᐅᓂᕐᓴᐅᓕᕐᓂᖏᓐᓄᑦ ᐊᒻᒪ ᓄᓇᓯᐅᑎᑕᖃᕐᓂᕐᓴᐅᓕᕐᓂᖓᓂᒃ ᑕᒫᓂ ᓄᓇᒥᑦ. ᐅᓇ ᐸᕐᓇᐅᑎ ᓂᕆᐅᒋᔭᐅᓚᐅᕐᑑᒐᓗᐊᖅ 

ᐋᖅᑭᒃᑕᐅᓯᒪᓂᐊᕋᓱᒋᔭᐅᓪᓗᓂ ᓯᕗᓂᐊᒍᑦ ᓴᓇᒃᑲᓐᓂᓚᐅᙱᓐᓂᖏᓐᓂᒃ ᐱᓕᕆᐊᖑᔪᒥᒃ. ᐊᒡᓂᑯ ᐄᒍᓪ ᓄᑖᙳᕆᐊᕐᓯᒪᔪᓂ 

ᑲᑎᒪᔨᓄᑦ ᑐᓂᓯᓯᒪᓕᕐᑐᑦ ᐆᒧᖓ ᖃᓄᐃᓕᐅᕈᑎᒃᓴᒃᑲᓐᓂᕐᓂᒃ ᑕᒪᐃᓐᓂᒃ ᑭᕙᓪᓕᕐᒥᐅᑕᓅᖓᓂᕐᓴᓂᒃ ᖃᐅᔨᓴᕈᑎᒃᓴᒥᑦ ᓄᖅᑲᓚᐅᕐᒪᑕ 

ᐊᖑᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓄᑦ ᖃᐅᔨᓴᕐᓂᒃ ᐊᐳᖅᑎᓐᓈᖅᑐᒥᑦ (Meadowbank) ᐊᒻᒪ ᐋᖅᑭᒃᓱᐃᒃᑲᓐᓂᕈᒪᓚᐅᖅᖢᑎᒃ 

ᐸᕐᓇᐅᑎᒥ ᐊᑯᓂᐊᓗᒃ ᐊᓂᒍᐃᑦᑎᐊᕈᓐᓇᕐᓂᕐᒧᑦ. 2017-ᒥᑦ, ᐊᒡᓂᑯ ᐄᒍᓪᑯᑦ ᐅᖃᓚᐅᕐᓯᒪᔪᑦ ᑖᓐᓇ ᖃᐅᔨᓴᕈᑎ 

ᐋᖅᑭᒃᑕᐅᓯᒪᓂᐊᕐᓂᖓᓂᒃ ᐊᐳᖅᑎᓐᓈᖅᑐᒥᑦ ᐅᔭᕋᒃᓯᐅᕐᕕᒃᒥᑦ, ᑖᓐᓇᓗ ᐋᖅᑭᒋᐊᕐᓯᒪᓪᓗᓂ ᐅᓄᕈᓐᓃᖅᐹᓪᓕᕐᓂᖏᓐᓄᑦ ᐃᓚᐅᔪᑦ, 

ᐊᒻᒪᓗ 2018-ᒥᑦ ᑕᐃᒪᓐᓇᑦᑕᐃᓐᓇᐸᓗᒃ ᐅᖃᓚᐅᕐᓯᒪᓚᐅᕐᒥᔪᑦ.  

 

ᑲᑎᒪᔨᒃᑯᑦ ᓈᒻᒪᒃᓴᙱᑦᑐᑦ ᐊᖑᓇᓱᒃᑎᑦ ᐊᖑᓇᓱᖃᑦᑕᕐᓂᖏᓐᓄᑦ ᖃᐅᔨᓴᕐᓂᖅ ᐊᑐᖅᑕᐅᙱᓐᓂᖓᓂᒃ ᐅᓇ ᑕᐅᑐᒃᖢᒍᑦ 

ᐱᓕᕆᐊᖑᔪᑦ ᑲᔪᓯᑐᐃᓐᓇᕐᓯᒪᖕᒪᑕ ᐅᕙᓂ ᐃᖃᓗᒑᕐᔪᒃᒥᑦ ᐅᔭᕋᒃᓯᐅᕐᕕᒃᒥᑦ, ᐊᒻᒪ 2018-ᒥᑦ ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑐᒥᑦ 

ᐊᖅᑯᑎ (AWAR) ᐊᑐᖅᑕᐅᓂᕐᓴᐅᓂᖓᓂᒃ ᐆᒪᙵᓪᓕ ᐃᓱᒪᒋᔭᐅᓂᑯᓂᒃ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒥᑦ (FEIS), ᐊᒻᒪᓗ ᓄᓇᓯᐅᑎᖃᒃᑲᓐᓂᕈᓐᓇᕐᓂᖅ ᐊᖅᑯᑎᒥ ᐊᖏᖅᑕᐅᓵᓚᐅᖅᖢᓂ ᐃᒪᕐᒧᑦ ᑕᕆᐅᓕᖕᒥᒃ 

ᐱᓕᕆᐊᖃᕐᓂᕐᒧᑦ ᐋᖅᑭᒋᐊᖅᑕᐅᓯᒪᔪᓂᒃ. ᑲᑎᒪᔨᒃᑯᑦ ᑕᒪᑐᒥᖓ ᐊᒡᓂᑯ ᐄᒍᓪᑯᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᖓ ᐆᒧᖓ 

ᐃᖃᓗᒑᕐᔪᒃᒥᒃ ᐅᔭᕋᒃᓯᐅᕐᕕᒃᒥ ᑲᒪᒋᔭᐅᓗᓂ ᐅᑯᐊ ᐊᒡᓂᑯ ᐄᒍᓪᑯᑦ ᑎᔅᑲᕗᕆ ᓇᓂᓯᕕᒃᒥ ᓴᓇᔪᒪᖕᒪᑕ ᐊᒻᒪ ᑕᒪᐅᖔᖓᔪᓂᒃ 

ᐊᖅᑯᑎᓂᒃ 2024-ᒥᑦ, ᐊᒻᒪᓗ ᐅᓇ ᑎᑎᖃᓂᒃ ᑲᑎᕐᓱᖅᑕᐅᔪᓂᒃ ᐱᑕᖃᙱᓗᐊᕐᓂ ᐊᔪᕐᓇᒃᑲᓐᓂᕈᑎᐅᓂᐊᖅᖢᓂ 

ᐊᖅᑯᑎᒋᔭᐅᕙᒃᑐᓂᒃ ᑐᒃᑐᓄᑦ ᓇᓗᓇᐃᕐᓯᔭᕆᐊᒃᓴᖅ. ᐅᓇ ᐱᒻᒪᕆᐊᓘᖕᒥᔪᖅ ᐊᐳᖅᑎᓐᓈᖅᑐᒥ ᐅᔭᕋᒃᓯᐅᕐᕕᖕᒥ ᑕᒪᓐᓇ ᖃᐅᔨᒪᓂ 

ᐱᒻᒪᕆᐅᓂᖓᓄᑦ ᐅᑯᐊ ᐊᒡᓂᑯ ᐄᒍᓪᑯᑦ ᑐᒃᓯᕋᐅᓯᐅᕐᓂᐊᕈᒪᖕᒪᑕ ᐃᓚᒋᐊᕈᑎᒃᓴᒥᑦ ᐱᕙᓪᓕᐊᓂᕐᒧᑦ ᑭᕙᓪᓕᕐᒥᑦ ᐅᕘᓇ ᐱᖁᙵᓕᐅᑉ 

ᐃᓱᐊᓂ (Whale Tale Pit) ᐃᓗᑦᑐᖅᑎᕐᓯᒪᔪᒥ ᐱᓕᕆᐊᒥᑦ, ᑕᒪᑐᒧᖓ ᐊᒃᑐᐊᔪᓂᒃ ᐱᖁᙵᓕᐅᑉ ᐃᓱᐊᓂ 

ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᑐᒃᓯᕋᐅᑎᓂᒃ, ᐊᒻᒪᓗ ᐊᓯᖏᓐᓄᑦ ᖃᐅᔨᓴᖅᐸᓪᓕᐊᒍᑎᓄᑦ. 

 

ᐊᑐᓕᖁᔭᐅᔪᖅ 1: ᑲᑎᒪᔨᐅᔪᑦ ᐱᖁᔨᔪᑦ ᐊᒡᓂᑯ ᐄᒍᓪ ᑐᓂᓯᓗᑎᒃ ᖃᓄᐃᓕᐅᕈᑎᒋᓂᐊᖅᑕᖏᓐᓂᒃ ᐊᑐᕆᐊᖃᕐᓂᖏᓐᓂᒃ 

ᐅᑯᓂᖓ ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓕᖕᓂᒃ 46, 48 ᐊᒻᒪ 105 ᑭᖑᓪᓕᕐᒥ ᖃᐅᔨᓴᕐᓂᐅᓛᖅᑐᒥᑦ. ᐅᓇ 

ᐸᕐᓇᐅᑎ ᐃᓚᖃᕆᐊᖃᖅᑐᖅ ᓇᓗᓇᐃᑦᑎᐊᕐᓯᒪᔪᓂ ᖃᓄᖅ ᐊᑯᓂᐅᑎᒋᒐᔭᕐᒪᖔᑦ, ᑭᖑᓪᓕᕐᓂᒃ ᖃᓄᐃᓕᐅᕈᑎᒃᓴᓂᒃ 

ᐊᖑᓇᓱᒃᑎᑦ ᐊᖑᓇᓱᒃᐸᖕᓂᖏᓐᓄᑦ ᖃᐅᔨᓴᕐᓂᒃ, ᐅᖃᐅᓯᖃᕐᓗᓂ ᐃᓱᖃᕈᑎᐅᓕᕐᑐᑦ ᖃᐅᔨᓴᕐᓂᕐᒧᑦ ᓯᕗᓪᓕᕐᒥᑦ 

ᐊᑐᖅᑕᐅᓚᐅᕐᑐᓂᒃ ᐊᐳᖅᑎᓐᓈᖅᑐᒥ ᐊᒻᒪ ᖃᓄᐃᓕᐅᕈᑎᒃᓴᐅᓂᐊᖅᑐᑦ ᐋᖅᑭᒍᑎᒃᓴᓂᒃ, ᐊᓂᒍᐃᑦᑎᐊᕈᑎᓂᒃ, ᐊᒻᒪᓗ 

ᓯᕗᓂᒃᓴᒥᑦ ᖃᓄᐃᑐᐃᓐᓇᕆᐊᖃᕐᓂᕐᒧᑦ ᐸᕐᓇᐅᑎᓂᒃ. ᐅᖃᐅᓯᖃᖅᖢᑎᒃ ᐃᓚᐅᑎᑦᑎᔭᕆᐊᖃᕐᓂᖏᓐᓂᒃ ᐱᐅᔪᒥᓇᖅᑐᓂᒃ 

ᐊᓯᐊᒍᑦ ᖃᐅᔨᓴᕈᑎᒃᓴᓂ ᑕᒪᓐᓇ ᑭᖑᕙᖅᑎᒃᑲᓐᓂᕈᒪᓇᒍᑦ ᐊᑐᓕᖅᑎᑕᐅᓂᖓ. 

 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᕐᑐᒐᖅ 3 ᐅᑯᓇᖓᑦ 5 

ᑐᓴᕈᒪᔾᔪᑎᓂᒃ ᐱᔪᒪᔪᑦ ᑲᑎᒪᔩ ᐅᓪᓗᑦ 30 ᐃᓗᐊᓂᒃ ᑖᓐᓇ ᐱᔪᒪᓂᕐᒥᒃ ᐊᒻᒪ ᐊᑐᓕᖅᑎᑦᑎᓂᕐᒥᒃ ᐊᖑᓇᓱᑎᒃ 

ᐊᖑᓇᓱᖃᑦᑕᕐᓂᖏᓐᓄᑦ ᖃᐅᔨᓴᕐᓂᕐᒥᓐ 2020-ᒥᑦ. 

 

ᐳᔪᕐᒥᑦ ᖃᐅᔨᓴᖅᐸᓪᓕᐊᓂᖅ 

ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ 3-ᒥᑦ ᐆᒧᖓ ᐃᖃᓗᒑᕐᔪᒃᒥᑦ ᒎᓗᒥᑦ ᐅᔭᕋᒃᓯᐅᕐᕕᒃ ᐱᓕᕆᐊᒧᑦ ᐱᔪᓐᓇᐅᑎ 

ᐱᖁᑎᖃᖅᑎᐅᔪᖅ ᖃᐅᔨᓴᖃᑦᑕᕆᐊᖃᕐᓂᖓᓂᒃ ᐳᔪᕐᓂᒃ ᖃᖓᑐᐃᓐᓇᒃᑯᑦ ᐊᑐᖅᑕᐅᔪᓐᓇᖅᑐᒥᑦ ᐊᖅᑯᑎᒥᑦ (AWAR) ᐊᒻᒪᓗ 

ᐱᓕᕆᐊᒧᑦ ᐊᒃᑐᐊᔪᓂᒃ ᐊᖅᑯᑎᓂᒃ ᐊᒻᒪ ᐃᒡᓕᓂᕐᓂᒃ. ᐋᖅᑭᒃᓱᐃᕙᓪᓕᐊᓂᖅ ᐳᔪᕐᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 

ᐅᖃᐅᓯᐅᓚᐅᕐᓯᒪᔪᖅ ᑭᖑᓪᓕᖅᐹᒥᑦ ᑲᑎᒪᓂᕐᒥᒃ ᐆᒧᖓ ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᒧᑦ ᐅᓄᕈᓘᔭᖅᑐᓄᑦ 

ᐃᓱᒫᓘᑎᒋᔭᐅᓂᖏᓐᓄᑦ, ᐱᓗᐊᖅᑐᓂᒃ ᐊᒃᑐᐊᔪᓂᒃ ᖃᓄᐃᒍᑎᐅᓂᐊᕋᓱᒋᔭᐅᔪᓂᒃ ᐊᒻᒪᓗ ᓇᓗᓇᕐᓂᖓᓂᒃ ᐃᓱᖃᕐᓂᖓ 

ᒪᓕᒃᓯᒪᓪᓗᑎᒃ ᐊᓯᖏᓐᓂᒃ ᐅᑭᐅᕐᑕᖅᑐᕐᒥᑦ ᐱᓕᕆᐊᖑᔪᓂᒃ ᐆᑐᓇᖅ ᐊᐳᖅᑎᓐᓈᖅᑐᒥ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᑎᑐᑦ. 

ᓄᓇᓕᖕᓂ ᐃᓚᒋᔭᐅᔪᒃ ᐃᓱᒫᓘᑎᖏᓐᓂ ᐅᖃᐅᓯᖃᓚᐅᕐᒥᔪᑦ ᐅᓇ ᐳᔪᖅ ᐱᔾᔪᑎᒋᓪᓗᒍ ᒫᓂ ᐊᖅᑯᑎᓪᓚᕆᐅᑉ ᓴᓂᐊᒎᖓᔪᒥᑦ 

ᐊᖅᑯᑎᒥ ᑲᖏᖅᖠᓂᐅᑉ ᐃᒥᖅᑕᕐᕕᖓᑦᑕ ᓂᐱᓴᕐ ᑕᓯᐅᑉ ᐊᑭᑦᑎᐊᖓᒍᑦ. ᐅᕙᓂ ᑭᖑᓪᓕᖅᐹᒥᑦ ᑲᑎᒪᑎᑦᑎᓂᕐᒧᑦ ᐅᓂᒃᑳᓂᒃ, 

ᑲᑎᒪᔨᐅᔪᑦ ᐃᓱᒫᓘᑎᖏᓐᓂᒃ ᐅᖃᐅᓯᖃᓚᐅᕐᒥᔪᑦ ᐳᔪᖃᖃᑦᑕᕐᓂᖓ ᐊᒻᒪ ᓄᓇᓯᐅᑎᑕᖃᐅᖅᐸᖕᓂᖓ ᑕᒪᓐᓇ 

ᑕᐃᒪᐃᓐᓂᐊᕐᓂᕋᖅᑕᐅᓯᒪᓪᓗᓂ ᐅᕙᓂ ᐊᒡᓂᑯ ᐄᒍᓪᑯᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒥᑦ (FEIS). 

ᑭᖑᓪᓕᖅᐹᒥᑦ ᑲᑎᒪᑎᑦᑎᓂᕐᒥ ᐊᒡᓂᑯ ᐄᒍᓪᑯᑦ ᐅᖃᒻᒪᕆᓚᐅᕐᑐᑦ ᖃᐅᔨᓴᖃᑦᑕᐃᓐᓇᕐᓂᐊᕐᓂᕋᖅᖢᑎᒃ ᐊᒻᒪ ᐋᖅᑭᒋᐊᕐᓗᒍ ᐳᔪᕐᒥᑦ 

ᐱᓕᕆᔾᔪᑎᖏᑦ ᑖᓐᓇ ᐃᖃᓗᒑᕐᔪᒃ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᖑᓂᖓᓂᒃ.1 

 

ᑲᑎᒪᔩᑦ ᐅᖃᒃᑲᓐᓂᖅᑐᑦ ᓄᓇᓯᐅᑏᑦ ᐅᓄᕐᓂᕐᓴᐅᓂᖏᓐᓂᒃ ᐃᓱᒪᒋᔭᐅᓯᒪᓂᑯᒥᑦ ᓯᕗᓪᓕᕐᓂᒃ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒥᑦ (FEIS) ᐊᒻᒪᓗ ᐃᖏᕐᕋᕙᒃᑐᑦ ᐅᓄᕐᓯᕚᓪᓕᒃᑲᓐᓂᕐᓂᐊᕋᓱᒋᔭᐅᓪᓗᑎᒃ ᐱᔾᔪᑎᒋᓪᓗᒍ ᐃᒪᕐᒥ ᑕᕆᐅᓕᖕᒥ 

ᒥᐊᕕᓐ ᐸᐃᒧᑦ ᑯᕕᖅᑕᖃᑦᑕᕆᐊᖃᕐᓂᕐᒧᑦ, ᑖᓐᓇᓕ ᐱᒋᐊᕐᓂᑯ 2019-ᒥᑦ. ᑲᑎᒪᔨᐅᔪᑦ ᖃᐅᔨᓂᕋᓚᐅᕐᑐᑦ ᐅᑯᐊ ᐊᒡᓂᑯ ᐄᒍᓪᑯᑦ 

ᐋᖅᑭᓯᓚᐅᕐᓂᖏᓐᓂᒃ ᐳᔪᕐᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐃᓚᖃᖅᖢᓂ ᐊᖅᑯᑎᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ; ᑭᓯᐊᓂᓕ, ᑲᑎᒪᔩᑦ 

ᑐᓴᒃᑲᓐᓂᕈᒪᔪᑦ ᐳᔫᖅᑕᐃᓕᒍᑎᒋᔭᖏᓐᓂᒃ ᐊᒻᒪᓗ ᖃᓄᖅ ᐊᑑᑎᖃᕐᓂᖏᓐᓂᒃ ᐃᖃᓗᒑᕐᔪᒃ ᐅᔭᕋᒃᓯᐅᕐᕕᒃᒥᑦ. 

 

ᐊᑐᓕᖁᔭᐅᔪᖅ 2: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᖁᔨᔪᑦ ᐊᒡᓂᑯ ᐄᒍᓪ ᐳᔫᖅᑎᑦᑎᑦᑕᐃᓕᒍᑎᒧᑦ 

ᖃᐅᔨᓴᖁᔭᐅᓪᓗᑎᒃ ᐅᕙᓂ 2020-ᒥ ᖃᐅᔨᓴᕐᓇᕐᒥᑦ ᑲᑎᕐᓱᐃᓗᑎᒃ ᒫᓐᓇᓕᓴᕐᓂᒃ ᓯᓚᐃᓐᓇᕐᒦᑦᑐᓂᒃ ᐳᔪᕐᓂᒃ ᐊᑐᕐᓗᑎᒃ 

ᐱᓕᕆᔾᔪᑎᓂᒃ ᒪᑯᓂᖓ Casella ᒥᑭᑦᑐᒻᒪᕆᐊᓗᖕᓂᒃ ᐳᔪᕐᓂ ᖃᐅᔨᒍᑎᓂᒃ, ᐳᔪᕐᓂ ᑲᑎᒃᐸᓪᓕᐊᔪᓂᒃ ᖃᐅᔨᓴᕈᑎᓂᒃ ᐊᒻᒪ 

ᐃᓚᖃᕐᓗᒍ ᒫᓐᓇᓕᓴᓂᒃ ᑕᑯᕙᓪᓕᐊᓂᒃᑯᑦ ᐊᔾᔨᓕᐅᕈᑎᓂ ᐊᒻᒪ ᐃᖅᑲᓇᐃᔭᖅᑎᓂᒃ ᐊᑐᕐᓗᑎᒃ. ᖃᐅᔨᓴᖅᐸᓪᓕᐊᓂᒃᑯᑦ 

ᑲᑎᑕᐅᕙᓪᓕᐊᔪᑦ ᒫᓐᓇᒃᑯᑦ ᐊᑐᖅᑕᐅᓂᖓᓂᒃ ᐊᖅᑯᑎᐅᑉ, ᐊᖅᑯᑎᐅᑉ ᖃᓄᐃᓕᖓᓂᒃ ᐊᒻᒪ/ᐅᕝᕙᓘᓐᓃᑦ ᓯᓚᒧᑦ 

ᖃᓄᐃᓕᖓᓂᖓᒍᑦ (ᓲᕐᓗ ᒪᖁᖕᓂᕐᒧᑦ ᐊᒻᒪ ᐊᓄᕆᒧᑦ) ᐊᒻᒪᓗ ᓇᓕᒧᒃᓯᐅᑎᒐᒃᓴᐅᓗᓂ ᖃᓄᐃᓕᐅᕈᓯᕐᓂᒃ ᐅᑭᐅᕐᑕᖅᑐᕐᒥᑦ. 

ᐅᓇ ᐳᔪᖃᖅᑎᑦᑎᓗᐊᖅᑕᐃᓕᓂᕐᒧᑦ ᖃᐅᔨᓴᕐᓂᖅ ᐱᓇᓱᐊᖅᑕᐅᓗᐊᕐᑐᖅ ᖃᓄᐃᑦᑐᑦ ᐳᔪᖃᖅᑎᑦᑎᓗᐊᖃᑦᑕᕐᒪᖔᑦ 

(ᐅᕿᓐᓂᕐᓴᑦ ᓄᓇᓯᐅᑎᑦ ᐅᕝᕙᓘᓐᓃᑦ ᐅᓯᑲᖅᑕᐅᑎᑦ). 

 

ᖃᐅᔨᓴᕐᓂᕐᒥᒃ ᐋᖅᑭᒃᓱᐃᔭᕆᐊᖃᖅᑐᖅ ᐱᓕᕆᖃᑎᖃᕐᓂᒃᑯᑦ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ ᑕᒪᓐᓇ ᖃᐅᔨᔭᐅᕙᓪᓕᐊᔪᖅ ᑲᑎᑕᐅᕙᓪᓕᐊᔪᖅ ᐊᓯᖏᓐᓂᒃ ᓄᓇᕗᒥᑦ ᖃᓄᐃᓕᐅᕈᑎᓄᑦ 

ᖃᓄᐃᑉᐹᓪᓕᕐᓇᕐᓂᕐᓴᐅᔭᕆᐊᒃᓴᖏᓐᓂᒃ. ᖃᐅᔨᓴᕐᓂᐅᑉ ᐋᖅᑭᒃᓯᒪᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᓂᔭᐅᓯᒪᔭᕆᐊᖃᖅᑐᑦ ᑎᓯᐱᕆ 2019-ᒥᑦ ᐊᒻᒪ ᐊᑐᓕᖅᑎᑕᐅᓗᓂ 2020-ᒥᑦ. ᐊᒡᓂᑯ ᐄᒍᓪᑯᑦ ᖃᐅᔨᓴᕐᓂᕐᒧᑦ 

ᖃᐅᔨᒍᑎᒋᔭᖏᑦ ᓴᕿᔮᕆᐊᖃᕐᓂᐊᖅᑐᑦ ᐊᒡᓂᑯ ᐄᒍᓪᑯᑦ 2021 ᐊᕐᕌᒍᒧᑦ ᐅᓂᒃᑳᖏᓐᓂᒃ ᐊᒻᒪᓗ ᖃᐅᔨᔾᔪᑎᐅᔪᑦ 

ᐋᖅᑭᒃᓱᕈᑎᒋᓗᒋᑦ ᐸᕐᓇᐅᑎᓄᑦ ᐅᑯᓄᖓ ᐃᖃᓗᒐᕐᒧᑦ, ᐊᐳᖅᑎᓐᓈᖅᑐᒧᑦ ᐊᒻᒪ ᐱᖁᙵᓕᐅᑉ ᐃᓱᐊᓂ ᐱᓕᕆᐊᓄᑦ. 

 

ᐊᒃᑕᑯᓂᒃ ᐊᐅᓚᑦᑎᓂᖅ ᐊᒻᒪ ᑕᑕᓗᐊᕐᓂᕐᒧᑦ ᐃᓱᒫᓘᑎᑦ ᐊᒃᑕᑯᖃᕐᕕᖕᓂᒃ 

ᑲᑎᒪᔩᑦ ᖁᕕᐊᓱᓗᐊᓚᐅᙱᑦᑐᑦ ᖃᐅᔨᒐᒥᑦ ᐃᖃᓗᒑᕐᔪᒃᒥᑦ ᐅᔭᕋᒃᓯᐅᕐᕕᒃ ᐊᔾᔨᖃᓗᐊᙱᓐᓂᖓᓂᒃ ᐅᑯᓇᙵᑦ 

ᐊᐳᖅᑎᓐᓈᖅᑐᒥᑦ/ᐱᖁᙵᓕᐅᑉ ᐃᓱᐊᓂᒃ ᐅᔭᕋᒃᓯᐅᕐᕕᖕᓂᒃ. ᐅᑯᓇᓂᓕ ᐊᐳᖅᑎᓐᓈᖅᑐᒥᓐ ᐊᒻᒪ ᐱᖁᙵᓕᐅᑉ ᐃᓱᐊᓂ 

ᐱᓕᕆᕝᕕᐅᔪᓂᒃ, ᐊᒡᓂᑯ ᐄᒍᓪᑯᑦ ᑲᒪᒋᔭᖃᖅᑐᑦ ᐊᒃᑕᑯᓂᒃ, ᐃᒡᓗᓕᐅᕐᓂᕐᒧᑦ ᐃᓚᒃᓴᓂᒃ, ᐊᒻᒪ ᐊᓯᖏᓐᓂᒃ ᐋᖅᑭᒃᓱᖅᓯᒪᐅᕐᑐᓂᒃ 

ᐃᒡᓗᓕᐅᒐᒃᓴᓂᒃ ᐊᒻᒪ ᐋᖅᑭᒃᑕᐅᓯᒪᓪᓗᑎᒃ ᑕᑯᒥᓇᕐᓯᓯᒪᓪᓗᑎᒃ ᐊᒻᒪᓗ ᓴᓂᖃᓗᐊᕋᓂ ᑖᒃᑯᐊ ᐱᓕᕆᕝᕕᐅᔪᑦ ᖃᓂᒋᔭᖏᓐᓂᒃ. 

ᑭᓯᐊᓂᓕ, 2019-ᒥᑦ ᑕᑯᔭᖅᑐᖅᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᑯᓚᐅᕐᑐᑦ ᐅᕙᓂ 

ᐃᖃᓗᒑᕐᔪᒃᒥᑦ ᐱᓕᕆᐊᒥᑦ ᓴᓗᒪᙱᓐᓂᖓᓂᒃ ᐊᒻᒪ ᐋᖅᑭᒃᓱᖅᓯᒪᖏᖢᓂ ᐊᐳᖅᑎᓐᓈᖅᑐᑐᑦ/ᐱᖁᙵᓕᐅᑉ ᐃᓱᐊᓂ ᐊᒻᒪᓗ 

ᐃᖅᑲᓇᐃᔭᖅᑎᐅᔪᑦ ᑕᑯᖃᑦᑕᓚᐅᕐᑐᑦ ᐱᖁᑎᓂᒃ ᐊᒻᒪ ᓴᓂᕐᓂᒃ ᐃᓂᒋᓪᓗᐊᙱᑕᖏᓐᓃᑦᑐᓂᒃ. ᐊᒡᓂᑯ ᐄᒍᓪᑯᑦ ᐅᖃᓚᐅᕐᑐᑦ 

ᑕᒪᐃᓐᓂᒃ ᐃᖃᓗᒑᕐᔪᒃᒥᑦ ᐱᓕᕆᕝᕕᐅᔪᓂᒃ, ᐊᒃᑕᑯᐃᑦ ᐊᕕᒃᑐᖅᑕᐅᖃᑦᑕᕐᓂᖏᓐᓂᒃ ᐊᒻᒪ ᐃᓂᒃᓴᖏᓐᓃᖢᑎᒃ; ᑭᓯᐊᓂᓕ, 

ᐱᖁᑎᑕᖃᕈᓘᔭᖅᑐᖅ ᐊᒻᒪ ᓴᓂᕈᓘᔭᕐᓂᒃ ᑕᓰᑦ ᓴᓂᑦᑎᐊᖏᓐᓂᒃ ᐊᒻᒪ ᐃᒡᓗᐃᑦ. ᐊᒻᒪᒃᑲᓐᓂᖅ, 2019-ᒥᑦ ᐱᓕᕆᕝᕕᒃᒧᑦ 

 
1 ᑭᖑᓪᓕᖅᐹᒥᑦ ᑲᑎᒪᑎᑦᑎᓂᕐᒧᑦ ᐅᓂᒃᑳᑦ, ᑎᑎᖃᑦ ᓇᓗᓇᐃᒃᑯᑎᖓ 287854 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᕐᑐᒐᖅ 4 ᐅᑯᓇᖓᑦ 5 

ᑕᑯᔭᖅᑐᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᑐᓴᖅᑎᑕᐅᓚᐅᕐᑐᑦ ᐊᒃᑕᑯᖃᕐᕕᒃ ᐊᒻᒪᓗ ᓄᓇᒥ 

ᓱᕋᒃᑎᕆᒃᕕᒃ ᐋᖅᑭᒃᑕᐅᓯᒪᓂᖏᓐᓄᑦ ᖄᖏᐅᑎᓯᒪᓂᕐᒧᑦ ᑕᑕᓯᒪᓚᐅᕐᓂᖏᓐᓂᒃ ᐊᒻᒪᓗ ᐊᒡᓂᑯ ᐄᒍᓪ ᑕᒪᑐᒧᖓ 

ᑐᓴᐅᒪᔾᔪᑎᖃᙱᖢᑎᒃ ᐸᕐᓇᐅᑎᓂᒡᓘᓐᓃᑦ ᐊᑐᐃᓐᓇᖅᑕᖃᙱᖢᓂ ᖃᓄᖅ ᑖᒃᑯᐊ ᐊᐅᓚᑕᐅᓐᓇᔭᕐᓂᖏᓐᓂᒃ ᑕᑕᓯᒪᓕᖅᑎᓪᓗᒍ. 

ᑐᓴᒐᒃᓴᓂ ᐊᑐᐃᓐᓇᖅᑕᖃᓚᐅᙱᒻᒥᔪᖅ ᐅᓇ ᐅᕐᓱᖃᓗᖃᐅᑎᖃᕐᕕᒃ ᐊᑐᖅᑕᐅᓚᐅᑲᒃᑐᖅ ᐊᒻᒪᓗ ᐊᒃᑕᑰᓯᒡᕕᐅᓚᐅᑲᒃᑐᖅ 

ᖃᐅᔨᓴᕐᕕᒃᒥ ᖃᑯᒍ ᒪᑐᓛᕆᐊᒃᓴᖏᓐᓂᒃ ᐊᒻᒪ ᐃᓂᖓᓄᐊᖅᑎᖅᑕᐅᓛᕐᒪᖔᑦ. ᖃᐅᔨᔭᐅᓚᐅᕐᑐᖅ ᐱᓕᕆᐊᒃᓴᖅ 

ᐱᒋᐊᖅᑕᐅᓚᐅᙱᓐᓂᖓᓂᒃ ᐸᕐᓇᒃᓯᒪᓂᑰᒐᓗᐊᖅᖢᑎᒃ ᐃᓂᖏᓐᓄ ᐅᑎᖅᑎᐅᕋᐃᓗᑎᒃ ᐊᒻᒪ ᓴᓗᒻᒪᕐᓴᐃᓗᑎᒃ ᐱᓕᕆᕝᕕᖕᓂᒃ 2018 

ᑎᑭᓚᐅᖅᑎᓐᓇᒍ; ᑕᐃᒪᓐᓇᑦᑕᐃᓐᓇ ᐊᐳᖅᑎᓐᓈᖅᑐᒥ ᐱᓕᕆᐊᒥᑦ. 

 

ᐊᑐᓕᖁᔭᐅᔪᖅ 3: ᑲᑎᒪᔩᑦ ᐃᒪᐃᖁᔨᔪᑦ ᐊᒡᓂᑯ ᐄᒍᓪᑯᓐᓂᒃ ᑐᑭᓯᒋᐊᖅᑎᑦᑎᖁᔭᐅᓪᓗᑎᒃ ᐱᔾᔪᑎᖏᓐᓂᒃ ᐊᒻᒪ/ᐅᕝᕙᓘᓐᓃᑦ 

ᖃᓄᐃᑦᑐᓄᑦ ᐊᒃᑕᑯᓂᒃ ᐊᐅᓚᑦᑎᓂᕐᒨᖓᔪᓂᒃ, ᐱᓗᐊᕐᑐᒥᓐ ᐊᒃᑕᑰᓯᒡᕕᒃ ᐊᒻᒪ ᓄᓇᒥ ᓱᕋᒃᑎᕆᕝᕕᒃ ᐅᕙᓂ ᐃᖃᓗᒑᕐᔪᒃᒥᑦ 

ᐱᓕᕆᕝᕕᖕᒥᑦ ᑕᑕᓂᖓᓂᒃ ᐊᕐᕌᒍᓂᒃ ᖁᓕᓂᒃ ᐊᑐᓚᐅᙱᑎᓪᓗᒋᑦ. ᐊᒡᓂᑯ ᐄᒍᓪᑯᑦ ᐅᖃᐅᓯᖃᕆᐊᖃᖅᑐᑦ 

ᖃᓄᐃᓕᐅᕐᐸᓪᓕᐊᓂᐊᕆᐊᒃᓴᖏᓐᓂᒃ ᐊᐅᓚᑦᑎᓂᒃᑯᑦ ᐊᒃᑕᑯᓂᒃ ᒫᓐᓇᒧᑦ ᐊᒻᒪ ᓯᕗᓂᒃᓴᒧᓪᓗ ᐊᒻᒪ/ᐅᕝᕙᓘᓐᓃᑦ 

ᓱᕈᖅᓯᒪᔪᓂᒃ ᑐᐊᐸᖕᓂ ᓈᒻᒪᒃᑐᒃᑯᑦ ᐃᓱᒪᒋᓗᒋᑦ ᒫᓐᓇ ᐱᓕᕆᕝᕕᐅᔪᓂᒃ ᑕᑕᓯᒪᔪᓂᒃ ᐊᒻᒪ ᖄᖏᐅᑎᓯᒪᓪᓗᑎᒃ ᓯᕗᓪᓕᕐᒥ 

ᐃᓱᒪᒋᔭᐅᓂᑯᓂ ᐅᕙᓂ ᐋᖅᑭᒃᑕᐅᓂᑯᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒥᑦ 

(ᓲᕐᓗ,ᖃᐅᔨᓴᕐᓗᑎᒃ ᐊᑯᓂᕈᓗᒃ ᐊᓂᒍᐃᓯᒪᑦᑎᐊᕐᓂᐅᔪᓂᒃ ᐊᒻᒪᓗ ᖃᓄᐃᒻᒪ ᐃᓚᖏᑦ ᐊᓂᒍᐃᓯᒪᓂᖏᓐᓂᒃ ᐅᕝᕙᓘᓐᓃᑦ 

ᑲᑕᒍᑎᐅᓯᒪᔭᕆᐊᒃᓴᖏᓐᓄᑦ ᐱᐊᓂᒃᑕᐅᒍᑎᒃ). ᐊᒡᓂᑯ ᐄᒍᓪᑯᑦ ᓄᑖᙳᕆᐊᕐᓯᒪᔪᒥᑦ ᖃᓄᐃᑉᐸᓪᓕᐊᒍᑎᓂᒃ 

ᑐᓂᓯᔭᕆᐊᖃᕐᒥᔪᑦ ᐃᓂᖏᓐᓅᖅᑎᑦᑎᒐᓱᖕᓂᕐᒧᑦ ᓄᓇᒥ, ᐃᓚᖃᕐᓗᓂ ᖃᖓᒃᑯᑦ ᐱᐊᓂᒃᓯᒪᓇᔭᕐᓂᖏᓐᓂᒃ ᒪᑯᐊ 

ᐅᕐᓱᐊᓗᖃᐅᑎᒧᑦ ᐃᓂᒋᔭᐅᓚᐅᑲᒃᑐᖅ ᐊᒻᒪᓗ ᐊᒃᑕᑯᓄᑦ ᐃᓂᒋᔭᐅᓚᐅᑲᒃᑐᖅ ᐊᒻᒪ/ᐅᕝᕙᓘᓐᓃᑦ ᐊᓯᖏᑦ 

ᐊᑐᖅᑕᐅᓯᒪᔪᓐᓃᖅᑐᓂᒃ ᐱᓕᕆᐊᒧᑦ. 

 

ᑐᓂᓯᔭᕆᐊᖃᖅᑐᑦ ᑲᑎᒪᔨᓄᑦ ᐅᓪᓗ 30 ᐃᓗᐊᓂᑦ ᑖᒃᑯᓂᖓ ᐱᖁᔨᓂᕐᒥᒃ ᑐᓂᔭᐅᓚᐅᖅᑎᓪᓗᒋᑦ ᐃᓱᒪᓕᐊᕆᔭᐅᔪᓂᒃ. 

 

ᒪᐅᓇᓕ ᐊᐅᓚᑦᑎᒍᓐᓇᕐᓂᕐᒧᑦ ᐊᒻᒪ ᐅᔾᔨᕈᓱᒍᑎᒃᓴᓄᑦ ᐊᑐᕆᐊᓕᒃᑯᑦ, ᑲᑎᒪᔩᑦ ᐃᓱᒫᓘᑎᖃᕐᒥᔪᑦ ᐅᑯᐊᑦᑕᐅᖅ ᐃᓱᒫᓘᑎᖏᓐᓂᒃ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐆᒥᖓ 22-ᓂ ᑎᕆᒐᓂᐊᕐᔪᖕᓂ ᑐᖁᑕᐅᔪᖃᓚᐅᕐᓂᖓᓂᒃ ᐃᖃᓗᒑᕐᔪᒃᒥᑦ 

ᐱᓕᕆᐊᒥᑦ. ᑲᑎᒪᔩᑦ ᐃᓱᒫᓘᑎᖃᓚᐅᕐᒥᔪᑦ ᐆᒥᖓᑐᐊᙳᙱᑦᑐᖅ ᓂᕿᑐᖅᑎᓂᒃ ᐊᒥᓱᒻᒪᕆᖕᓂ ᐃᖃᓗᒑᕐᔪᒃᒥᑦ ᐱᓕᕆᐊᒧᑦ 

ᐅᐸᒃᑐᖃᖃᑦᑕᕐᓂᖓᓂᒃ ᑭᓯᐊᓂᓕ ᒪᑯᓂᖓᑦᑕᐅᖅ ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᖁᐊᕐᓵᕐᓇᖅᑐᒦᑦᑕᐃᓕᓂᒥᒃ ᐃᓱᒪᒋᓪᓗᒍ ᒪᑯᐊ 

ᐃᓚᖏᑦ ᑎᕆᒐᓂᐊᕐᔪᐊᑦ ᐱᖤᙱᓴᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᐊᖏᓂᕐᓴᓂᒃ ᓂᕿᑐᖅᑎᓂᒃ 

ᑕᒪᐅᙵᖅᑐᖃᑐᐃᓐᓇᕆᐊᖃᕐᓂᖓᓄᑦ ᐊᒻᒪ/ᐅᕝᕙᓘᓐᓃᑦ ᓂᕐᔪᑎᓂᒃ. ᓄᓇᕗᒻᒥ ᐊᕙᑎᓕᕆᔨᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᐅᔪᑦ 

ᑕᑯᓚᐅᙱᑦᑐᑦ ᐆᒪᔪᓂᑦ ᑕᒪᐅᙵᔾᔭᐃᒃᑯᑎᓂ ᐊᒃᑕᑯᖃᕐᕕᐅᔪᓂᒃ ᐊᒻᒪᓗ ᑲᑎᒪᔩ ᐅᖃᐅᓯᖃᒃᑲᓐᓂᖅᑐᑦ ᐅᓇ ᒪᓕᒋᐊᓖᑦ ᐊᒻᒪ 

ᖃᓄᐃᓕᖓᓂᐅᔭᕆᐊᓖᑦ 75-ᒥ ᐱᖁᔨᓯᒪᖕᒪᑦ ᐱᖃᖅᑎᒥᒃ ᑖᓐᓇ ᐋᖅᑭᒃᓯᓯᒪᔭᕆᐊᖃᖅᖢᓂ ᑕᒪᐅᙵᖅᑕᐃᓕᒍᑎᓂᒃ ᐊᒻᒪ 

ᖃᐅᔨᓴᕈᑎᒃᓴᓂᒃ ᐆᒪᔪᐃᑦ ᐱᓕᕆᐊᒨᖅᑎᑦᑕᐃᓕᒪᓇᓱᖕᓂᕐᒧᑦ. ᐊᒻᒪᒃᑲᓐᓂᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᖅᑲᓇᐃᔭᖅᑏ ᑕᑯᓚᐅᕐᑐᑦ ᐊᕕᒃᑐᖅᑕᐅᓯᒪᔪᓂᒃ ᐊᒻᒪ ᐃᓂᖃᖅᑎᑕᐅᔪᓂᒃ ᑕᒪᐃᓐᓄᑦ ᐊᒃᑕᑯᑐᐃᓐᓇᕐᓄᑦ, ᖁᐊᕐᓵᕐᓇᖅᑐᓄᑦ, ᐊᒻᒪ 

ᐃᑭᑎᒐᒃᓴᓄᑦ ᐊᒃᑕᑯᓂᒃ; ᑭᓯᐊᓂᓕ, ᐱᓕᕆᕝᕕᐅᔪᖅ ᐆᒪᔪᓂᒃ ᐅᐸᒃᑕᐅᖃᑦᑕᐃᓐᓇᖅᑐᖅ ᐊᒻᒪ ᐊᒡᓂᑯ ᐄᒍᓪᑯᑦ ᐃᓱᒪᒋᔭᖃᕆᐊᖃᖅᑐᑦ 

ᐅᒦᖓ ᒪᓕᒋᐊᓕᖕᓂᒃ ᐊᒻᒪ ᖃᓄᐃᓕᖓᓂᐅᔭᕆᐊᓕᖕᓂᒃ 55-ᒥᑦ ᐃᒪᓐᓇ ᐅᖃᕐᓯᒪᖕᒪᑦ ᐱᓕᕆᕝᕕᐅᔪᖅ ᐋᖅᑭᒃᓯᒪᔭᕆᐊᖃᕐᓂᖓᓂᒃ 

ᐅᐸᒃᑕᐅᑐᐃᓐᓇᕆᐊᖃᕐᓂᕐᒧᑦ ᑎᕆᒐᓂᐊᕐᔪᖕᓄᑦ ᐊᓯᖏᓐᓄᓪᓗ ᐆᒪᔪᓄᑦ, ᑮᓇᐅᔭᖅᑖᖅᑎᑦᑎᓂᕐᒧᑦ ᐊᖏᕈᑎᓂᒃ, ᐊᒻᒪᓗ 

ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ ᐊᐅᓚᑦᑎᓂᒃᑯᑦ ᑕᒪᓐᓇ ᐃᓱᖃᕐᕕᐅᑎᑕᐅᔪᖅ ᑎᑭᑉᐸᑦ. 

 

ᐊᑐᓕᖁᔭᐅᔪᖅ 4: ᑲᑎᒪᔩ ᐱᖁᔨᔪᑦ ᐊᒡᓂᑯ ᐄᒍᓪᑯᓐᓂᒃ ᖃᐅᔨᓴᕐᓗᑎᒃ ᓇᓄᕐᓄᑦ ᐊᒻᒪ ᐆᒪᔪᓄᑦ ᓴᐳᔾᔭᐅᓯᒪᓂᕐᒧᑦ 

ᖃᐅᔨᓴᕐᓂᕐᒥᒃ ᓇᓗᓇᐃᕐᓯᖁᓪᓗᒋ ᖁᐊᕐᓵᕐᓇᑐᐃᓐᓇᕆᐊᓕᖕᓂᒃ ᐊᒻᒪ/ᐅᕝᕙᓘᓐᓃᑦ ᑎᑭᑲᑕᒍᑎᐅᑐᐃᓐᓇᕆᐊᓕᖕᓂᒃ (ᓲᕐᓗ, 

ᓇᓄᐃᑦ, ᑎᕆᒐᓂᐊᕐᔪᐃᑦ, ᑎᖕᒥᐊᑦ ᓂᕿᑐᖅᑎᑦ) ᐊᒻᒪᓗ ᓇᓗᓇᐃᕐᓯᓗᑎᒃ ᐊᑐᓕᖅᑎᑦᑎᓗᑎᒡᓗ ᐋᖅᑭᒍᑎᐅᓇᔭᖅᑐᓂᒃ 

ᐅᕙᓃᑦᑐᓄᑦ ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ 75-ᒥ. ᓱᓕᒃᑲᓐᓂᖅ, ᐊᒡᓂᑯ ᐄᒍᓪᑯᑦ ᐅᓂᒃᑳᓕᐅᕈᑎᖃᕆᐊᖃᖅᑐᑦ 

ᖃᐅᔨᓴᕈᑎᓂᒃ ᐊᒻᒪ ᖃᐅᔨᔭᖏᓐᓂᒃ ᑲᑎᒪᔨᓄᑦ ᐊᒻᒪ ᖃᐅᔨᔭᖏᑦ ᐋᖅᑭᒋᐊᕈᑎᒋᓗᓂᒋᑦ ᐅᑯᓄᖓ ᐃᖃᓗᒑᕐᔪᒃᒥᑦ, 

ᐊᐳᖅᑎᓐᓈᖅᑐᒥᑦ ᐊᒻᒪ ᐱᖁᙵᓕᐅᑉ ᐃᓱᐊᓂᑦ ᐃᓗᑦᑐᖅᑎᕐᓯᒪᔪᒥᑦ ᐱᓕᕆᐊᓂᒃ. 

 

ᓇᓄᕐᓂᒃ ᐊᒻᒪ ᐆᒪᔪᓄᑦ ᓴᐳᔾᔭᐅᓯᒪᓂᕐᒧᑦ ᖃᐅᔨᓴᕐᓂᕐᒥᒃ ᐋᖅᑭᒃᓱᖅᑕᐅᓇᔭᖅᑐᖅ ᐅᖃᓪᓚᖃᑎᖃᕐᓗᑎᒃ ᓄᓇᕗᑦ 

ᒐᕙᒪᒃᑯᓐᓂᒃ – ᐊᕙᑎᓕᕆᔨᒃᑯᓐᓂᒃ. ᑖᓐᓇ ᖃᐅᔨᓴᕐᓂᖅ ᐱᐊᓂᒃᑕᐅᓚᐅᖅᑎᓪᓗᒍ ᐅᓂᒃᑳᓕᐅᕆᐊᖃᖅᑐᑦ 

ᓇᓗᓇᐃᔭᐃᓯᒪᔪᓂᒃ ᖃᐅᔨᔭᐅᔪᓂᒃ ᐊᒻᒪ ᐋᖅᑭᒋᐊᕈᑎᐅᓇᔭᖅᑐᓂᒃ ᐊᑐᖅᑎᑕᐅᓕᖅᑐᓂᒃ ᐅᓪᓗᑦ 90 ᐃᓗᐊᒍᑦ ᐅᓇ 

ᐱᔭᐅᓚᐅᕐᑎᓪᓗᒍ ᐃᓱᒪᓕᐅᕈᑎ. ᐸᕐᓇᐅᑎ ᓄᑖᙳᕆᐊᖅᑕᐅᔭᕆᐊᖃᖅᑐᑦ ᑕᒪᐃᓐᓄᑦ ᐱᖓᓱᓄᑦ ᐱᓕᕆᐊᓄᑦ ᑲᑎᒪᔨᓄᑦ 

ᑐᓂᔭᐅᔭᕆᐊᖃᖅᑐᑦ ᐅᑯᑎᒎᓇᖅ ᐊᑐᓂ ᐊᒡᓂᑯ ᐄᒍᓪᑯᑦ ᐱᖁᑎᖏᓐᓄᑦ ᐅᑯᓄᖓ ᐊᐳᖅᑎᓐᓈᖅᑐᒥᑦ ᐊᒻᒪ ᐱᖁᙵᓕᐅᑉ 

ᐃᓱᐊᓂᒃ ᐊᒻᒪ ᐃᖃᓗᒑᕐᔪᒃᒧᑦ 2019 ᐊᕐᕌᒍᒧᑦ ᐅᓂᒃᑳᓕᐊᓂ, ᑐᒡᓕᕇᖕᓂᒃᑯᑦ. 

 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᕐᑐᒐᖅ 5 ᐅᑯᓇᖓᑦ 5 

ᑲᑎᒪᔩᑦ ᐱᔪᒪᔪᑦ ᐱᓕᕆᐊᓄᑦ ᖃᓄᐃᓕᐅᕈᑎᐅᓯᒪᓕᖅᑐᓂᒃ ᐱᖃᖅᑎᒥᑦ ᐱᔭᐅᔪᒪᕝᕕᖏᑦᑎᒍᑦ ᓇᓗᓇᐃᖅᑕᐅᓯᒪᔪᓂᒃ 

ᐃᓱᒪᓕᐅᕆᔭᐅᔪᑎᒍᑦ. 

ᐊᐱᖅᑯᑎᒃᓴᖃᕈᔅᓯ ᖃᐅᔨᒋᐊᒃᑲᓐᓂᕈᒪᒍᔅᓯᓘᓐᓃᑦ ᑕᒪᑐᒧᖓ ᑐᒃᓯᕋᐅᑎᒋᔭᐅᔪᓂᒃ ᐊᒃᑐᐊᔪᓂᒡᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᖃᐅᔨᓴᖅᐸᓪᓕᐊᓂᕐᒥᑦ ᐱᓕᕆᐊᖏᓐᓂᒃ ᐆᒧᖓ ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᒧᑦ, ᐊᑎᓕᕐᓯᒪᔪᖅ 

ᐅᖃᕐᕕᒋᔪᓐᓇᖅᑕᑦ ᐅᕙᓂ (867) 983-4619 ᐅᕝᕙᓘᓐᓃᑦ ᑎᑎᕋᕐᓗᓯ ᐅᕗᖓ kgillard@nirb.ca ᐅᕗᖓᓘᓐᓃᑦ ᐃᐅᕆᓐ ᐅᕋᐃᒧ, 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I, ᐅᕙᓂ (867) 857-4566 ᐅᕝᕙᓘᓐᓃᑦ ᑎᑎᕋᕐᓗᓯ ᐅᕗᖓ ereimer@nirb.ca. 

ᓱᓕᓪᓗᖓ, 

 

 

 
 

 

ᑭᐊᓕ ᒋᓗᑦ ᖃᐅᔨᓴᖅᑐᓕᕆᓂᕐᒥ ᐃᓕᓐᓂᕐᓯᒪᔪ (B.Sc.), ᐊᔪᕈᓐᓃᕐᓯᒪᒻᒪᕆᒃᑐᑦ ᓄᓇᓕᕆᔨ (PAg) 

ᐊᐅᓚᑦᑎᔨ, ᐱᓕᕆᐊᒃᓴᒧᑦ ᖃᐅᔨᓴᐃᓐᓇᕐᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᓈᓐᓯ ᕼᐋᕕ, ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦ 

 ᐃᖃᓗᒑᕐᔪᒃᒧᑦ ᑐᓂᔭᒃᓴᐃᑦ 

  

ᐊᑕᔪᖅ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2018-2019 ᐊᕐᕌᒍᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᑦ ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦᑯᑦ 

ᐃᖃᓗᒑᕐᔪᒃᒥᑦ ᒎᓗᒥ ᐅᔭᕋᒃᓯᐅᕐᕕᒃ ᐱᓕᕆᐊᒃᓴᖅ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 11MN034) 

